
Attestatoire en forme de nottariette plaigniol et peres

L an mil six cens vingt quatre et le
unziesme jour du moys de janvier dans villemur dioceze de montauban et
seneschaucee de th(ou)l(ous)e et bouticque de moy no(tai)re royal soubz(sig)ne apres midy
regnant louys par la grace de dieu roy de fran(ce) et de navarre en ma
presan(ce) et des tesmoingz bas nommes a este presant en sa personne
anthoine plaignol m(aîtr)e charpentier de la ville et citte de th(ou)l(ous)e
entrepreneur a l( )acomodement de la chaussee des molins bladiers de la
presant ville de villemur faizant tant pour luy que pour & au nom
de jacques peres aussi m(aîtr)e charpentier dud(it) th(ou)l(ous)e entrepreneur
aussi de lad(ite) chaussee quy a dict avoir aff(air)e d attestatoire en forme
de nottariette comme occa(si)on des froitz rigoureux qui seroient survenus
despuis les festes de nouel dernier la riviere de tar(n) se seroict
glacee grandement presque en tous ses endroictz & que le temps cestant
apres remys et adoucy lad(ite) riviere de tar(n) seroict venue a( )s( )inonder
et desborder & avec les grandz pieces de glaces dont elle estoict
chargee et faizoict mennee auroict les second et troysiesme du courant
percée la payssiere desd(its) molins bladiers de villemur a icelle
cauzé grand ruyne et ropture en plusieurs et divers endroictz
en ayant emporte beaucoup de perfille, pallede, traberssieres cailhou
des caysses certains bancalz & grand partye du petit payssiere
d( )icelle( )d(ite) payssiere et chaucee nous exibant aud(ites) fins en tesmoinz

noble barthelemy de( )jully escuyer, m(aîtr)e gabriel prouho
advocat, sire ramond devic merchant et consul la( )presant annee
dud(it) villemur, pierre delmas m(îtr)e charpentier hellye, pierre et
david mariettes aussi m(aîtr)es charpentiers jean puylaurans merchant
davide dupuy aussy merchant jean sabieres m(aîtr)e cordonnier, jean
gallan et jean lafitte musniers, jean gontauld, jean ortalla, jean
gasc bouchers, jean mestre forestier et jean sudrye tous
habitans de la presant ville de villemur lesquelz ensemble(men)t
moyenant serement par eux preste sur les sainctz evangilles pard(evan)t
moy d(i)t no(tai)re ont unanimement et d( )une commune voix dict et attesté
estre verittable que le glas qui seroict survenu sur lad(ite) riviere
de tar(n) despuys la feste de la nouel dernier auroict lesd(its)
jours second et troysiesme du presant moys de janvier qué le
temps ce feust adoucy et remis / cauze grand ruyne et ropture en divers
endroictz de lad(ite) payssiere & enpourte grand quantité de boys
et cailhou d( )icelle comme il est esvident et notoyre a tous ceux de
lad(ite) presant ville et au(tr)es duquel dire & attesta(ti)on led(it) plaigniol tant
a sond(it) nom que dud(it) peres pour leur servir ainsin et comme il app(artiend)ra a requis
a moy d(it) no(tai)re luy en rettenir et expedier acte concede p(rese)ns a ce jean besse pra(tici)en
signe et guilhem tailhafer habitans dud(it) villem(ur) ne saichant signer lesd(its) attestans
ont signe ceux qui ont seu et moy      A PLANIOL

